[image: ]  [image: ]

“ TopIQ.kz электронды білім беру платформасын сабақтарда қолдану”
Темирбай Азамат
№2 Алматы гуманитарлық педагогикалық колледжінің 
информатика бөлімінің 2-курс білім алушысы

             Электрондық оқыту жүйесін енгізу - елімізде білім беруді дамытудың 2025 жылға дейінгі мемлекеттік бағдарламасының басым бағыттарының бірі.  Ауыл және қала мектептеріндегі білім деңгейлерін теңестіріп, ойлау қабілеті жоғары және технологиялық жағынан сауатты оқушыларды дайындауды электрондық оқыту жүйесі арқылы жүзеге асыра аламыз. Мұғалімдер мен оқушылар ең үздік әлемдік білім ресурстарын пайдалану мүмкіндігіне ие бола алады. Осы орайда «TopIQ.kz» электронды білім беру платформасы еліміздің білім жүйесіне қарқынды еңгізіліп отырған оқытудың озық формаларының бірі болып отыр. TopIQ.kz  платформасының ерекшелігі:
- кез келген құрылғы арқылы, кез келген жерден кіруге болады;
- ақпаратты іздеу мүмкіндігі, интерактивтілік;
- тапсырмалардың күрделілігінің түрлі деңгейі, яғни балл қоюда объективтілік;
- оқу материалының көрнекілігінің жақсаруы - өтіп кеткен материалдарды қайталау мүмкіндігі;
          TopIQ.kz  платформасының артықшылығы – қосымша ақпараттар арқылы мектептің порталын ашып, оқушы, мұғалім рейтингісі,  аудио және бейне тапсырмалар беру, қашықтықтан оқыту, ата-аналар, сынып жетекшілігі, т.б. мәліметтерді автоматты түрде енгізуге болатындығы.
          Мен №2 Алматы гуманитарлық педагогикалық колледжінде информатика бөлімінде оқимын. Болашақ мамандығымыз болғасын, информатика пәнін тереңдетіп оқимыз. Информатика пәні мұғалімі Салихова Ботагоз Уринбасаровна өз сабақтарында Тоpiq.kz платформасын кеңінен пайдаланады. Бұл платформада жаңа сабақты түсіндіру кезінде оқушыларды қызықтырып қана қоймай, әрі қарай берілген тапсырмаларын бір-бірімен жарыса отырып орындауға болады. Сонымен қатар тақырыптарға сәйкес түрлі дидактикалық ойындар, зейіндерін ашатын сұрақтар бар. Әр тапсырманың өз дескрипторы болады, соларға сүйене отырып, электронды оқулықтармен жұмыс істейміз. Соңында тапсырмалардың жауаптары қаншалықты дұрыс екендігін де платформа өзі шығарып береді. 

              Қазір 2 курс білім алушысы ретінде мектептерге түрлі практикаға барып жүрміз. Соның бірі критериалды бағалау бойынша байқау практикасы. Осы практикада бізге 3-4 сыныптарды бөліп берді. 3-4 сыныптарда біз цифрлық сауаттылық пәнінен екі сабақ өткізуіміз керек болды. Мен 3 сыныпта «Кейіпкердің қозғалысы» тақырыбын TopIQ.kz  платформасын қолданып өттім. Бұл тақырыпта оқушылар Scratch ортасында кейіпкерлердің қозғалысын ұйымдастыруды үйренеді. 

            Балалардың қызығушылығын арттыру мақсатында мен төмендегі сұрақтарды қойдым: 
-Кейіпкерлерді қозғалысқа келтіретін қандай командалық блоктарды айта аласың? Есіңе түсір. 
-1-суретке назар аудар. Не бейнеленген? 
-Осы суреттер бойынша қандай оқиға желісін немесе идея ұсынар едің?
             Жаңа білім беруде TopIQ.kz  платформасындағы «Қозғалыс» командаларын көрсетіп, түіндірдім.

Практикалық жұмысқа Ертегіні алдым. Ертегі екі шағын оқиғадан тұрады: 
   • Арманның қоян мен кездесуі; 
   • Арманның құралаймен кездесуі. 

Сабақты қалай түсінгенін тексеру үшін түрлі тапсырмалар бердім.

Үйге тапсырма:

         Платформада мемлекеттік білім беру бағдарламасы шеңберінде бірегей интерактивті және мультимедиялық материалдар біріктірілген және оқушылар мен мұғалімдердің бір-бірімен кері байланысы үшін жарамды. Оқушылардың оқуға жаңа әдістер мен заманауи сандық операцияларды қолдануға көптеген мүмкіндіктері бар. Өз тәжірибеме сүйене келе қорытынды пікір ретінде осы платформа бала дамуына, білімін толықтыруына таптырмас құрал деп айта аламын.

